
19 næmingar fleiri 
byrja í 1. flokki í ár
Fyribilstølini siga, at tað verða 348 dreingir og 324 
gentur, sum byrja í 1. flokki í skúlunum kring landið

Vilmund Jacobsen

At fólkatalið í Føroyum veks­
ur, sæst ikki serliga væl aftur í 
talinum av næmingum, sum 
byrja í 1. flokki, tá fólkaskúlin 
fer at byrja aftur seinni í hes­
um mánaðinum.

Anna Mortensen, sum 
starvast í Undirvísingarstýrin­
um við Hoyvíksvegin í Havn, 
vísir á, at sambært tølum hin 1. 
februar í ár byrja tilsamans 
672 næmingar - 348 dreingir og 
324 gentur - í 1. flokki í skúlun­
um kring landið, tá skúlin byrj­
ar aftur.

- Hetta eru 19 næmingar 
fleiri enn við skúlaársbyrjan í 
fjør, tá samlaða talið, sum byrj­
aði í 1. flokki, var 653, 343 
dreingir og 310 gentur, sigur 
hon.

Anna Mortensen sigur, at 

fyribilstølini plaga at halda 
rímiliga væl, tó at onkrar for­
skjótingar kunnu verða.

- Tey neyvaru tølini fáa vit 
hin 1. september, tá greitt verð­
ur, hvussu nógvir næmingar tá 
eru byrjaðir í 1. flokki í skúlun­
um kring landið, leggur hon 
aftrat.

SKÚLIN BYRJAR Í ALFA BÓKAHANDLI
Nólsoyarpálsgøta 2 - 700 Klaksvík

Skúlin á Argjahamri telist 
millum teir stóru í Føroyum, 
og her byrja 36 næmingar í 1. 
flokki, tá skúlin byrjar aftur

672 næmingar byrja í 1. flokki 
í ár, og tað er 19 fleiri enn 
við skúlaársbyrjan í fjør


